
dâkkâmin. Jǫs læ sivvâ jurdâsit âttĕ vâhagâ visut dâhjĕ muttom
rājĕ læk dâkkâm dâggar bǫc'cuk mâk æi gulâ boaʒŏguottom-distrik'tii,
gâl'ga tak'stâbestyrar doaimâtusâ doalâdēddiin ǭǯǯudit
čielgâsin dâm ašše jâ gi dâi vierrŏbǫc'cui æigad læ.

Tak'stâdoaimâtusâ vuol'dĕ âd'dujuvvum čil'gitusâ ǫwdâst
vas'tedâ čil'gitusâ-âd'de, degŏ dât livčii âd'dujuvvum digge
ǫwdâst.

Vâhagâ tak'sēridēddiin gâl'gak tak'stâbestyrar jâ tak'stâǫl'bmak
vūttiival'det ǣdnâmâ luodo jâ šâddulâšvuođâ jâ lag'gjijuvvum
šâddoi buorrĕvuođâ, jâ læk-gǫ oamek læmâš vâhagdâkkâmii
ǭsulâǯǯâk.

Jǫs vâhag læ dâk'kujuvvum ǭmii-guottŏmǣdnâmii, laggjŏsâggjai
dâhjĕ lag'gjijuvvum šaddoidi, gâlgik si dar'kelit vūttiival'det
dâid dilalâšvuođâid mâk dâkkik vējulâǯ'ǯân oaǯ'ǯot vâhagmavso.

Jǫs gāwnâtuvvu âttē læ dâk'kujuvvum vâhag mân ǫwdâst
jǫt'tesabmĕlâǯǯâk dām lāǥâ miel'dĕ gâl'gik mak'set, gâl'ga
tak'stâdoaimâtus loappâtuvvut dâggar mærradusâin âttĕ boaʒŏguottom-distrivtâ
jǫt'tesabmĕlâǯǯâk (gǣččâ dâddĕ 42. § nubbe
oase) dâk'kujuvvujik gædnĕgâssân ǫvtâst mak'set dâm ruttâmǣre
mi læ ārvuštâllâm bǫk'tĕ mærreduvvum vâhagâ ǫwdâst
jâ vela gǫloid, jǫs gǫlok læk šâd'dâm (58. §).

Dâggar mærradusâst læ sæmma fabmo gǫ duomost.

Jǫs tak'stâdoaimâtusâ doalâdēddiin læ oai'vel-ērutus muttom
mærradusâ harrai, de vuoi'tebâ dât guovtĕs gæk læbă ǫvtâ
oai'velist. Jǫs læk æm'bo gǫ guok'tĕ oai'velâ vâhagâ dâhjĕ
vâhagmavso stūrrudâǥâ harrai, de gâskâmus tal'lâ vuoi'ta.

Tak'stâbestyrar jâ tak'stâǫl'bmak gâl'gik gud'ne jâ oamĕdǫwdo
âlâ duođâštit prǫttâkǫl'lii, âttĕ buok mæradusâk læk
dâk'kujuvvum buorĕmus dǫwdo jâ ar'vadusâ miel'dĕ.

49. §. Soabâd dâk'kujuvvum tak'stâdoaimâtusâ
vuol'dĕ.

Jǫs dâk gæin aš'še lo soappâbâ, ǫw'dâlgǫ tak'stâdoaimâhusmærradus
(48 §) læ âd'dujuvvum, gâl'ga soabâdâ birrâ čal'lujuvvut
prǫttâkǫl'lii, jâ dâk gæin aš'še læ jâ bestyrar gâl'gik
nâmâidæsĕk vuollaičallet.

Soabâdist læ lāǥâlâš duomo fabmo.

